
Rolf Nøstdal

SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
08/00246



GODKJENNING MØTEBOK FRÅ MØTE20.11.2008

Saksnr :
Utval:
Møtedato.

0011/08
Arbeidsmiljøutvalet
12.12.2008

Rådmannen si tilråding:

  
Møteboka frå møte i arbeidsmiljøutvalet 20. november 2008 vert godkjent slik den ligg føre.  
Saksdok :

Møtebok frå møte i arbeidsmiljøutvalet.  
Bakgrunn:

Møteboka er sendt ut tidlegare.  
SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
08/01021



BUDSJETT 2009 - ØKONOMIPLAN 2009-2012

Saksnr :
Utval:
Møtedato.

0150/08
Formannskapet
13.11.2008

0052/08
Tenesteutvalet
11.11.2008

0058/08
Tenesteutvalet
24.11.2008

0165/08
Formannskapet
25.11.2008

0009/08
Arbeidsmiljøutvalet
20.11.2008

0020/08
Eldreråd
01.12.2008

0138/08
Kommunestyret
15.12.2008

0012/08
Arbeidsmiljøutvalet
12.12.2008

Rådmannen si tilråding:

  
1.     Austevoll kommunestyre vedtek rådmannen sitt framlegg til budsjett for 2009 og 

        økonomiplan 2009-2012 med følgjande endringar:

2.     Austevoll kommunestyre vedtek rådmannen sitt framlegg til investerings- og 

        finansieringsbudsjett for 2009-2012 med følgjande endringar:

3.     Austevoll kommunestyre vedtek at det ved utskriving av skatt på formue og inntekt for 

        2009 vert høgste sats lagt til grunn.

4.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på ”verk og bruk” og ”næringseigedomar” for 2009 med 

        7,0 promille (høste sats).  Eigedomsskatten forfell i 2 terminar, april månad og 

        november månad.

5.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på andre eigedomar for 2009 med ein skattesats på 3,0 

        promille.   Botnfrådaget vert redusert til kr. 0,-.  Eigedomsskatten forfell i 2 terminar, 

        april månad og november månad.

6.     Austevoll kommunestyre viser til at det ligg føre forslag frå Regjeringa om at det frå og 

        med 2009 kan skrivast ut eigedomsskatt på fiskeoppdrettsanlegg.  Under føresetnad 

        av at lovendringa vert vedteken vert det frå og med 2009 skreve ut eigedomsskatt på 

        fiskeoppdrettsanlegg med ein skattesats på 7,0 promille.  Eigedomsskatten forfell i 2 

        terminar som vart fastlagt når taksering er ferdig og skatten skreven ut.

7.     Austevoll kommunestyre vedtek at tilskot over hovudpost 4 kan i 1. halvår 2009 berre 

        utbetalast med inntil 50 % av budsjettert sum.

8.    Austevoll kommunestyre vedtek at med bakgrunjn i eit oppsamla underskot på 39,8 mill. 

        kroner, og den generelle økonomiske situasjonen, vert søkt om å få driftskreditten på 

        35,0 mill. kroner forlenga ut 2009.

9.     Austevoll kommunestyre vedtek at renteinntekter frå fondsmidlar for 2009 ikkje vert 

        lagt til fonda, men går inn i drifta.

10.   Austevoll kommunestyre vedtek at det vert teke opp lån på inntil 23,0 mill. kroner til 

        finansiering av investeringar i 2009.  Rådmannen får fullmakt til å godkjenna 

        lånevilkåra.

11.   Austevoll kommunestyre vedtek at det vert teke opp startlån på kr. 2.000.000,- for 2009 

        for vidare utlån.  Rådmannen får fullmakt til å godkjenna lånevilkåra.

12.   Austevoll kommunestyre godkjenner at det vert nytta inntil 5,0 mill. kroner av 

        premiefonda i Vital og KLP til dekking av pensjonskostnader i 2009

Handsaming/vedtak i Formannskapet den 13.11.2008 sak 0150/08

Handsaming:

Omdelt vedtak i råd for menneske med nedsett funksjonsevne sak 0008/08.

Omdelt vedtak i tenesteutvalet sak 0052/2008.

Omdelt brev av 10.11.2008 frå Mental helse Austevoll.

Omdelt brev av 07.11.2008 frå FAU v/Kolbeinsvik skule. 

  Omdelt brev av 10.11.2008 frå helse- og sosialsjefen vedlagt notat frå psykiatrisk sjukepleiar og kommunelege.

Framlegg frå FRP v/Helge Andre Njåstad:
”Austevoll Formannskap tar budsjettframlegget til førebels orientering og vil 25. nov innstille  

 på budsjett til kommunestyre. Formannskapet ber om svar på fylgjande spørsmål før den 25.  

 nov:

· Austevoll Formannskap viser til at strukturendringar i eit slik omfang innanfor skule som rådmannen legg opp til vil vera vanskeleg politisk og ikkje minst med omsyn til brukarar av tilbodet som etter lova og skal ha høve til å uttale seg om saka. Strukturendringar må skje gjennom planar der alle får seie sitt. 3 av dei foreslåtte nedlagte skulane har ikkje dei siste åra hatt framlegg om nedlegging og desse skulane og deira organ har ikkje drøfta saka. Formannskapet vil derfor vera svært varsam med å forskottera resultatet av desse prosessane i budsjettsamanheng. Difor ynskjer Formannskapet å utfordra rådmannen på å finna andre tilsvarande reduksjonar i budsjettet. Formannskapet meiner at det er rett å halde seg til dei vedtekne planane som er lagt og som skapar forutsigbarhet og trygghet. Skal struktur vurderast må det skje gjennom revisjon av planar med breideltaking og ikkje med hurtig beslutning som først blir kjent 1. nov og skal vedtakast 15. desember. Formannskapet vil vurdera om ein i budsjettet skal seia noko om oppstart av rullering av skulebruksplan for å sjå på og struktur sidan temaet er tatt opp gjennom rådmannen sitt budsjettframlegg.

· Austevoll Formannskap vil ha ein oversikt over lånegjeld i eit 10 års perspektiv med tabell for avdrag og rente utgifter med desse alternativa: Full investeringsstopp, naudsynte investeringar for å dekke pålegg frå andre myndigheter samt investeringar bortsett frå skulestruktur og investeringar slik som i rådmannen sitt budsjettframlegg.

· Austevoll Formannskap viser til at rentenivået er redusert etter at rådmannen la fram budsjettframlegget samt at langsiktige prognoser no visar ei lågare rente. Formannskapet ynskjer å vite kva effekt kvart punkt reduksjon i rente har for Austevoll kommune samt ein ny vurdering på naturleg rentenivå for budsjett 2009.

· Austevoll Formannskap er kjendt med at vår nabokommune Fitjar har kun prisjustert straum av varer og tenester og ellers lagt i budsjett 2009 til grunn same kronebeløp som i 2008. Dette fordi 2009 teiknar til å bli eit år med liten vekst kombinert med for små rammer til kommunane. Formannskapet ynskjer å vite kva som er lagt inn i prisvekst og kva effekt samme modell som Fitjar vil ha for budsjettet.

· Austevoll Formannskap ynskjer ein betre gjennomgang av skatteanslag. Austevoll har i 2008 hatt ein betre utvikling av lansgjennomsnittet og budsjett 2009 bør ta utgongspunkt i 2008 nivå med den samme prosentvise auke som statsbudsjettet anslår. Denne auken skriv seg i stor grad til auke i skatteøre og ikkje forventning om stor vekst i 2009. Formannskapet ynskjer opplistning av skatteanslag basert på reelt nivå i 2008 og framskriving ihht til statsbudsjettet saman med rådmannen sitt framlegg.

· Austevoll Formannskap viser til at rådmannen foreslår reduksjon av aktivitørstillinga nok ein gong. Formannskapet ynskjer å vite kva dette utgjer i 2009 og vidare i økonomiplanperioden. Formannskapet ynskjer og ein ny vurdering frå administrasjonen på andre tilsvarande reduksjonar innanfor etaten for å kunne sikre aktivitørstillinga vidare.

· Austevoll Formannskap ynskjer itillegg til budsjetttala og ein oversikt over antal årsverk innanfor kvart område pr 1.1.2008 og som det er lagt inn midlar til i budsjettet pr 1.1.2009. Innanfor skule kjem dette fram i struktursaka, men det er ynskjeleg med tal for heile organisasjonen.

· Austevoll Formannskap viser til at erfaring frå etablering av NAV i mange kommunar gjev det resultat at sosialutgiftene går ned til fordel for varige ytelser gjennom statlegeordningar. Dette må og Austevoll kommune forvente skjer i Austevoll og arbeide for. Er det lagt inn effekt av det i budsjettframlegget 2009?

· Austevoll Formannskap merker seg at ansvar 1170 kommunehuset stig med 40% i kostnader. Kva er bakgrunnen for det?

· Austevoll Formannskap merker seg at ansvar 2510 – bibliotek auker med 7,8% frå budsjett 2008. Korleis ligg budsjettet for 2008 ant og er det lagt inn inndekking av evt meirforbruk i budsjettframlegg 2009? 

· Austevoll Formannskap vil vurdere dette som tilråding til kommunestyret og ber om vurdering på framlegget: Austevoll kommunestyre ber om struktursak på evt samanslåing av Storebø PO-senter og Selbjørn PO-senter på Storebø. Kommunestyret forventar sak i løpet av 1. kvartal 2009. Kommunestyret løyver inntil 100.000 til konsulentbistand for å få fram framlegg om det er mogleg å auka plassar innanfor eksisterande bygningsmasse på Storebø.

· Austevoll Formannskap ynskjer å få meir informasjon om konsekvensane ved å redusera psykiatritenesta i det omfang rådmannen foreslår. Formannskapet ber og om at administrasjonen går i dialog med fylkesmannen med sikte på å få nytta psykiatrimidlar som står på konto til drift i 2009.

 Austevoll Formannskap understreker at desse punkta kun er meint som spørsmål til  

 rådmannen for å gje eit grunnlag saman med rådmannen sitt budsjettframlegg for innstilling  

 som vert gjort den 25. november.
 Innspel frå andre på ting som må svarast på før møtet i 25.11:

 Morten Storebø: Ynskjer utrekning på kva fjerning av botnfrådrag på eigedomsskatt har å  

 seie for folk.

 Kurt Frank: Sak på eigedomsskatt til næringslivet.

 Morten Storebø: Ynskjer tal på evt nedlegging av Møkster skule inkl utgifter til vaksenfølge  

 og skyssutgifter.

 Christian Halstensen: Svar på effekten av å samle heile 1-4 på ein skule og 5-7 på ein mellom  

 Trolandshamar og Storebø skule.

 Formannskapet: Ynskjer fleire tal på fleire modellar på skulestruktur frå administrasjonen.”

Vedtak:

Austevoll Formannskap tar budsjettframlegget til førebels orientering og vil 25. nov innstille på budsjett til kommunestyre. Formannskapet ber om svar på fylgjande spørsmål før den 25. nov:

· Austevoll Formannskap viser til at strukturendringar i eit slik omfang innanfor skule som rådmannen legg opp til vil vera vanskeleg politisk og ikkje minst med omsyn til brukarar av tilbodet som etter lova og skal ha høve til å uttale seg om saka. Strukturendringar må skje gjennom planar der alle får seie sitt. 3 av dei foreslåtte nedlagte skulane har ikkje dei siste åra hatt framlegg om nedlegging og desse skulane og deira organ har ikkje drøfta saka. Formannskapet vil derfor vera svært varsam med å forskottera resultatet av desse prosessane i budsjettsamanheng. Difor ynskjer Formannskapet å utfordra rådmannen på å finna andre tilsvarande reduksjonar i budsjettet. Formannskapet meiner at det er rett å halde seg til dei vedtekne planane som er lagt og som skapar forutsigbarhet og trygghet. Skal struktur vurderast må det skje gjennom revisjon av planar med breideltaking og ikkje med hurtig beslutning som først blir kjent 1. nov og skal vedtakast 15. desember. Formannskapet vil vurdera om ein i budsjettet skal seia noko om oppstart av rullering av skulebruksplan for å sjå på og struktur sidan temaet er tatt opp gjennom rådmannen sitt budsjettframlegg.

· Austevoll Formannskap vil ha ein oversikt over lånegjeld i eit 10 års perspektiv med tabell for avdrag og rente utgifter med desse alternativa: Full investeringsstopp, naudsynte investeringar for å dekke pålegg frå andre myndigheter samt investeringar bortsett frå skulestruktur og investeringar slik som i rådmannen sitt budsjettframlegg.

· Austevoll Formannskap viser til at rentenivået er redusert etter at rådmannen la fram budsjettframlegget samt at langsiktige prognoser no visar ei lågare rente. Formannskapet ynskjer å vite kva effekt kvart punkt reduksjon i rente har for Austevoll kommune samt ein ny vurdering på naturleg rentenivå for budsjett 2009.

· Austevoll Formannskap er kjendt med at vår nabokommune Fitjar har kun prisjustert straum av varer og tenester og ellers lagt i budsjett 2009 til grunn same kronebeløp som i 2008. Dette fordi 2009 teiknar til å bli eit år med liten vekst kombinert med for små rammer til kommunane. Formannskapet ynskjer å vite kva som er lagt inn i prisvekst og kva effekt samme modell som Fitjar vil ha for budsjettet.

· Austevoll Formannskap ynskjer ein betre gjennomgang av skatteanslag. Austevoll har i 2008 hatt ein betre utvikling av lansgjennomsnittet og budsjett 2009 bør ta utgongspunkt i 2008 nivå med den samme prosentvise auke som statsbudsjettet anslår. Denne auken skriv seg i stor grad til auke i skatteøre og ikkje forventning om stor vekst i 2009. Formannskapet ynskjer opplistning av skatteanslag basert på reelt nivå i 2008 og framskriving ihht til statsbudsjettet saman med rådmannen sitt framlegg.

· Austevoll Formannskap viser til at rådmannen foreslår reduksjon av aktivitørstillinga nok ein gong. Formannskapet ynskjer å vite kva dette utgjer i 2009 og vidare i økonomiplanperioden. Formannskapet ynskjer og ein ny vurdering frå administrasjonen på andre tilsvarande reduksjonar innanfor etaten for å kunne sikre aktivitørstillinga vidare.

· Austevoll Formannskap ynskjer itillegg til budsjetttala og ein oversikt over antal årsverk innanfor kvart område pr 1.1.2008 og som det er lagt inn midlar til i budsjettet pr 1.1.2009. Innanfor skule kjem dette fram i struktursaka, men det er ynskjeleg med tal for heile organisasjonen.

· Austevoll Formannskap viser til at erfaring frå etablering av NAV i mange kommunar gjev det resultat at sosialutgiftene går ned til fordel for varige ytelser gjennom statlegeordningar. Dette må og Austevoll kommune forvente skjer i Austevoll og arbeide for. Er det lagt inn effekt av det i budsjettframlegget 2009?

· Austevoll Formannskap merker seg at ansvar 1170 kommunehuset stig med 40% i kostnader. Kva er bakgrunnen for det?

· Austevoll Formannskap merker seg at ansvar 2510 – bibliotek auker med 7,8% frå budsjett 2008. Korleis ligg budsjettet for 2008 ant og er det lagt inn inndekking av evt meirforbruk i budsjettframlegg 2009? 

· Austevoll Formannskap vil vurdere dette som tilråding til kommunestyret og ber om vurdering på framlegget: Austevoll kommunestyre ber om struktursak på evt samanslåing av Storebø PO-senter og Selbjørn PO-senter på Storebø. Kommunestyret forventar sak i løpet av 1. kvartal 2009. Kommunestyret løyver inntil 100.000 til konsulentbistand for å få fram framlegg om det er mogleg å auka plassar innanfor eksisterande bygningsmasse på Storebø.

· Austevoll Formannskap ynskjer å få meir informasjon om konsekvensane ved å redusera psykiatritenesta i det omfang rådmannen foreslår. Formannskapet ber og om at administrasjonen går i dialog med fylkesmannen med sikte på å få nytta psykiatrimidlar som står på konto til drift i 2009.

Austevoll Formannskap understreker at desse punkta kun er meint som spørsmål til rådmannen for å gje eit grunnlag saman med rådmannen sitt budsjettframlegg for innstilling som vert gjort den 25. november.
Innspel frå andre på ting som må svarast på før møtet i 25.11:

Morten Storebø: Ynskjer utrekning på kva fjerning av botnfrådrag på eigedomsskatt har å seie for folk.

Kurt Frank: Sak på eigedomsskatt til næringslivet.

Morten Storebø: Ynskjer tal på evt nedlegging av Møkster skule inkl utgifter til vaksenfølge og skyssutgifter.

Christian Halstensen: Svar på effekten av å samle heile 1-4 på ein skule og 5-7 på ein mellom Trolandshamar og Storebø skule.

Formannskapet: Ynskjer fleire tal på fleire modellar på skulestruktur frå administrasjonen.

Handsaming/vedtak i Tenesteutvalet den 11.11.2008 sak 0052/08

Handsaming: 

  
Kurt Frank og Renate Møgster Klepsvik fekk permisjon før handsaming av budsjettsaka.

Det vart lagt fram skriv frå FAU v/Kolbeinsvik skule, datert 07.11.2008 og skriv frå Mental helse Austevoll, datert 10.11.2008.  
Grete Hammervold fekk permisjon frå møte under handsaming av budsjettsaka.

Framlegg frå Torfinn Grav:

”Saka vert utsett til neste møte.”

Det vart røysta over rådmannen si tilråding og framlegget frå Torfinn Grav:

Framlegget frå Torfinn Grav vart samrøystes vedteke (6 røyster).

  
Vedtak:

Saka vert utsett til neste møte.

Handsaming/vedtak i Tenesteutvalet den 24.11.2008 sak 0058/08

Handsaming:

Framlegg frå FRP, SP og KRF v/Renate Møgster Klepsvik:

”Tenesteutvalet viser til at det er gjort innstilling om oppstart av skulebruksplanrevidering. 

  Tenesteutvalet oppmodar difor formannskapet for 2009 å leggja inn midlar til drift av dagens   

  skulestruktur fram til noko anna evt. er vedteke.

 Tenesteutvalet ønskjer ikkje å gjera store kutt i psykiatritenesta som gjennom mange år er  

 bygd opp til eit bra nivå.  Tenesteutvalet peiker på at kutt her vil gje utgifter på andre felt og  

 såleis ikkje vera verken samfunnsøkonomisk eller bra for kommuneøkonomien.

 Tenesteutvalet ber formannskapet leggja inn midlar til dette.

 Tenesteutvalet vil ikkje tilrå å ta bort aktivitørstillinga innanfor eldreomsorgen.

 Dette er tenesteutvalet sine hovudprioriteringer.  Utvalet vonar formannskapet kan finna  

 inndekning for dette.”  
Det vart røysta over tilrådinga frå rådmannen og framlegg frå FRP, SP og KRF.

Ved røysting vart framlegget samrøystes vedteke.

Vedtak:

Tenesteutvalet viser til at det er gjort innstilling om oppstart av skulebruksplanrevidering. 

Tenesteutvalet oppmodar difor formannskapet for 2009 å leggja inn midlar til drift av dagens skulestruktur fram til noko anna evt. er vedteke.

Tenesteutvalet ønskjer ikkje å gjera store kutt i psykiatritenesta som gjennom mange år er bygd opp til eit bra nivå.  Tenesteutvalet peiker på at kutt her vil gje utgifter på andre felt og såleis ikkje vera verken samfunnsøkonomisk eller bra for kommuneøkonomien.

Tenesteutvalet ber formannskapet leggja inn midlar til dette.

Tenesteutvalet vil ikkje tilrå å ta bort aktivitørstillinga innanfor eldreomsorgen.

Dette er tenesteutvalet sine hovudprioriteringer.  Utvalet vonar formannskapet kan finna inndekning for dette. 

  
Handsaming/vedtak i Formannskapet den 25.11.2008 sak 0165/08

Handsaming:

Det vart lagt fram saksprotokoller frå møter i:

Tenesteutvalet 24. november 2008, sak 0058/2008, 

Råd for menneske med nedsett funksjonsevne 6. november 2008, sak 0008/2008

Arbeidsmiljøutvalet 20. november 2008, sak 0009/2008

Det vart lagt fram brev frå leiar i rådet for menneske med nedsett funksjonsevne, datert 14.11.2008 og brev frå elever v/Møkster skule datert 17.11.2008..

Det vart og lagt fram notat frå rådmannen, datert 21.11.2008.

Vedtak:

Austevoll Formannskap legg slik budsjett og økonomiplan ut på offentleg ettersyn fram til kommunestyret sitt budsjettmøte 15. desember:

Innleiing: 

Budsjettet for 2009 baserer seg på rådmannen sitt budsjettframlegg som igjen baserer seg på rammene regjeringa Stoltenberg 2 (den raud grøne regjering) har gitt til kommunesektoren. Kommunestyret er svært skuffa over at regjeringa legg opp til ein svakare vekst i 2009 for Austevoll enn andre kommunar. For Austevoll sitt vedkomande dekker ikkje veksten i 2009 auka kostnader til løn, pensjon og prisstigning. Rådmannen og politikkarane har derfor avgrensa rammer i 2009. Kommunestyret vonar at tilsette og innbyggjarar er klar på at grunnen til reduksjon og utfordring i 2009 budsjettet skal tilskrivast stortingsfleirtalet og ikkje rådmann og lokalpolitikkarar. At rammene for kommunane er strame og at mange rådmenn og lokalpolitikkarar opplever budsjettprosessen med reduksjonar er ikkje noko nytt. Det har vore slik i Austevoll lenge. Det nye er at me no har ein regjering og stortingsfleirtal som gjennom media og fjernsyn fortel innbyggjarar at kommunane får meirinntekter og at det er gode tider i kommunane. Denne feilkommunikasjonen gjer det vanskelegare for lokale folkevalde som må forhalde seg til realitetar og samtidig eit stort forventningspress som sentrale politikarar er med å byggje opp under.

Austevoll kommunestyre er med budsjettframlegget opptatt av å halde tenestene i Austevoll på eit framleis høgt nivå for austevollingane. Det sikraste for å sikre gode tenester og i framtida er å leggja til rette for vekst og folketalsauke i kommunen. Auka innbyggjartal vil gje kommunen auka inntekter i framtida. Kommunen må derfor framstå som ein attraktiv bustadkommune med eit betre tilbod enn landsgjennomsnittet. Auke i tilskott til lag og idrett er med å gjera kommunen meir attraktiv.

Austevoll kommunestyre meiner det er viktig samstundes som det og er viktig å arbeide for å få lånegjelda til kommunen ned mot landsgjennomsnittet. Før det er nådd må kommunen vera varsam med å ta opp nye lån til investeringar. Det er viktig at kommunen kvart år går med overskott slik at oppsamla underskot sakte med sikkert vert betalt attende slik at eigedomsskatten kan vurderast. Austevoll-samfunnet er tent med at det er balanse mellom desse måla slik at kommunen kan framstå som attraktiv samstundes så drifta vert halden slik at lånegjeld og oppsamla underskot vert redusert år for år.

  
1.     Austevoll kommunestyre vedtek rådmannen sitt framlegg til budsjett for 2009 og 

        økonomiplan 2009-2012 med følgjande endringar:

Talbudsjettet vert Rådmannen sitt budsjett og innstilling som utgangspunkt med slik endring:

· Sidan skulestruktur ikkje vert lagt inn i budsjettet, men vurdert i rullering av skulebruksplanen vert 75% av kuttet til rådmannen lagt tilbake i budsjettet og økonomiplan. 25% av rådmannen sitt kutt blir tatt innenfor etaten enten gjennom reduksjon i ymse postar eller årsverk.

· Psykiatritenesta skal ikkje reduserast slik rådmannen la opp til med 2 stillinger. Det gjeld og aktivitørstillingen. 75% av kutta innanfor sektoren blir lagt inn igjen i budsjettet. 25% blir forutsatt tatt ymse postar / vikarbudsjett / årsverk.

· Renta er truleg budsjettert for høgt av rådmannen. Forslag på gjennomsnittleg rente på 5,7% i 2009 og 5% i økonomiplanen.

· Investeringsbudsjettet vert bare lagt inn det som er påkrevd for å dekka pålegg frå eksterne etatar som Arbeidstilsyn. I tillegg kjem det som er sjølvfinansierande som kjøp av areal til båtplassprosjekt og regulering / utbygging av dette. Låna vert lagt inn med 4% nedbetaling kvart år i budsjett og økonomiplan. 

· Skatten vert sett til det Austevoll kommune ligg ant til å  få inn i 2008 (115 mill) med tillegg av det staten reknar med veksten i 2009 blir (7,8%). Eigen sum i budsjettet til dekking av inntektsutgjamninga må innarbeidast for å synleggjera at Austevoll må betale inn til andre skattesvake kommunar.

· Bibliotek må spare 50.000,- årleg kvart år fram til meirforbruket i 2007 er betalt tilbake.

· Riktig sum for barnehagetilskott må innarbeidast. Politisk nivå fekk fyrst 24. november vite at budsjettposten ikkje var riktig.

Utfyllande kommentarar:

· Austevoll kommunestyre viser til at strukturendringar i eit slik omfang innanfor skule som rådmannen legg opp til vil vera vanskeleg politisk og ikkje minst med omsyn til brukarar av tilbodet som etter lova og skal ha høve til å uttale seg om saka. Strukturendringar må skje gjennom planar der alle får seie sitt. Kommunestyre vil derfor vera svært varsam med å forskottera resultatet av desse prosessane i budsjettsamanheng. Kommunestyret meiner at det er rett å halde seg til dei vedtekne planane som er lagt og som skapar forutsigbarhet og trygghet. I sak om skulestruktur er det tilrådd oppstart av skulebruksplanen der evt endringar vert vurdert.

2.     Austevoll kommunestyre vedtek rådmannen sitt framlegg til investerings- og 

        finansieringsbudsjett for 2009-2012 med dei endringer som går fram av ovannemnde pkt.

3.     Austevoll kommunestyre vedtek at det ved utskriving av skatt på formue og inntekt for 

        2009 vert høgste sats lagt til grunn.

4.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på ”verk og bruk” og ”næringseigedomar” for 2009 med 

        7,0 promille (høste sats).  Eigedomsskatten forfell i 2 terminar, april månad og 

        november månad.

5.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på andre eigedomar for 2009 med ein skattesats på 3,0 

        promille.   Botnfrådaget vert redusert til kr. 0,-.  Eigedomsskatten forfell i 2 terminar, 

        april månad og november månad.

6.     Austevoll kommunestyre viser til at det ligg føre forslag frå Regjeringa om at det frå og 

        med 2009 kan skrivast ut eigedomsskatt på fiskeoppdrettsanlegg.  Under føresetnad 

        av at lovendringa vert vedteken vert det frå og med 2009 skreve ut eigedomsskatt på 

        fiskeoppdrettsanlegg med ein skattesats på 7,0 promille.  Eigedomsskatten forfell i 2 

        terminar som vart fastlagt når taksering er ferdig og skatten skreven ut.

7.     Austevoll kommunestyre vedtek at tilskot over hovudpost 4 kan i 1. halvår 2009 berre 

        utbetalast med inntil 50 % av budsjettert sum.

8.    Austevoll kommunestyre vedtek at med bakgrunjn i eit oppsamla underskot på 39,8 mill. 

        kroner, og den generelle økonomiske situasjonen, vert søkt om å få driftskreditten på 

        35,0 mill. kroner forlenga ut 2009.

9.     Austevoll kommunestyre vedtek at renteinntekter frå fondsmidlar for 2009 ikkje vert 

        lagt til fonda, men går inn i drifta.

10.   Austevoll kommunestyre vedtek at det vert teke opp lån på inntil 5,5 mill. kroner til 

        finansiering av investeringar i 2009.  Rådmannen får fullmakt til å godkjenna 

        lånevilkåra.

11.   Austevoll kommunestyre vedtek at det vert teke opp startlån på kr. 2.000.000,- for 2009 

        for vidare utlån.  Rådmannen får fullmakt til å godkjenna lånevilkåra.

12.   Austevoll kommunestyre godkjenner at det vert nytta inntil 5,0 mill. kroner av 

        premiefonda i Vital og KLP til dekking av pensjonskostnader i 2009

Verbalframlegg:

· Austevoll kommunestyre viser til vedtak om konkurranseutsetting av reinhald som ikkje er lagt fram. Denne saka må få prioritert.
· Austevoll kommunestyre ber rådmannen sterkare prioritera oppfylgjing av politiske vedtak. Saker som ikkje vert fulgt opp innan rimeleg tid må varslast kommunestyret. Rådmannen vert beden om å vurdera å styrkja arbeidd med oppfylgjing av politiske saker intern i administrasjonen.

· Austevoll kommunestyre ber om ei sak der vaktmeistertenesta vert vurdert. Det er viktig å få fram korleis einingsleiarane synes dagens organisering fungerer samt ein vurdering om etablering av arbeidslag der vaktmeistarane arbeider fleire i lag og får ansvar for fleire bygg saman. Kommunen vert delt inn i sonar.

· Austevoll kommunestyre ber om struktursak på evt samanslåing av Storebø PO-senter og Selbjørn PO-senter på Storebø. Kommunestyret forventar sak i løpet av 1. kvartal 2009.

· Austevoll kommunestyre ber om at i samband med at arkiv / sak systemet er konkurranseutsett må det leggjast til rette for auka bruk av elektroniske skjema for sakshandsaminga. Dette vil gje store gevinstar i auka effektivitet med at dobbelt arbeid forsvinn. For å oppnå auka bruk av dette ber kommunestyret om ei sak med framlegg om rabatt på gebyra for saker der innbyggjarane sender inn søknaden elektronisk.

· Austevoll kommunestyre vil halde fram med økonomisk rapportering kvar månad til formannskapet. Inntektsida og rentenivå må fortløpande vurderast som del av denne rapporteringa slik at dersom budsjettet ikkje held kan tiltak settes inn.

· Austevoll kommunestyre ber om sak på delegasjonsreglement.

· Austevoll kommunestyre ber om å lagt fram økonomireglementet som sak for å vurdera budsjettprosessen.

  
Handsaming/vedtak i Arbeidsmiljøutvalet den 20.11.2008 sak 0009/08

Handsaming:

  
Vedtak:

Arbeidsmiljøutvalet tek signala som kjem frå formannskapet, og tek til etteretning at formannskapet vil komma med ei anna innstilling enn det rådmannen har lagt fram. AMU vil koma med uttale til budsjett etter at formannskapet har lagt fram si innstilling i møte den 25.novmeber 2008.

Arbeidsmiljøutvalet ber om at formannskapet finn løysingar innanfor realistiske økonomiske råmer, som ivaretek arbeidsmiljøet til dei tilsette. 

  
  
Handsaming/vedtak i Eldreråd den 01.12.2008 sak 0020/08

Handsaming:

Omdelt møteprotokoll frå møte i formannskapet  25.11.2008  
Vedtak:

  Austevoll Eldreråd vil på det sterkaste rå frå at ein t.d. byggjer fleire pasientrom på bekostning av fellesaraler ved Storebø pleie- og omsorgsenter.  Ei slik løysing vil medføra ein vesentleg kvalitetsforingelse av senteret. Eldrerådet vonar at Husbanken fylgjer dette nøye. Eldrerådet meinar at den beste løysing for å auka kapasiteten, er å byggja ut senteret mot nord. Detter er det også teken høgde for under planlegginga og utbygginga av senteret.

Austevoll Eldreråd vil påpeika at det å forandra på bibliotekstruksturen ved å byggja opp berre eit bibliotek i Bekkjarvik, vil medføra ei ulempe for mange som i dag har gangavstand til bibliotek på Eidsbøen.  Mange vil ikkje kunna nytta biblotektilbodet i Austevoll lenger p.g.a tilgjengelighet.

Austevoll Eldreråd meinar at det er heilt naudsynt å oppretthalda nivået i psykiatritenesta.  Ei svekking her kan medføra store menneskelege og økonomiske problem både for dei som treng hjelpa og kommunen.

Austevoll Eldreråd ser at aktivitørstillinga framleis er under vurdering om ein skal oppretthalda den. Eldrerådet meinar at  ein no må få på plass ei forståing av at denne stillinga er heilt naudsynt, skal ein få oppretthalda eit tilfredsstillande dagtilbod., likeeins at denne stillinga er med på å gje våre eldre eit heilt naudsynt stimuli for å oppretthalda ein verdig alderdom. Både lengre meistring av oppgåver, samt livskvalitet.

Austevoll Eldreråd vil tilrå at ein aukar budsjettet til Kulturskulen.  Eldrelag og andre lag har stor glede og nytte av dei tilbod som Kulturskulen gjev.  Den er med på å skape eit trivelegare Austevollsamfunn.  Austevoll Eldreråd vil i dette høve vise til eit av kommunen sine hovudmål, sitat: ”Austevoll må ha eit rikt kultur- og aktivitetstilbod for at den generelle trivselen skal haldast oppe”, sitat slutt.

Budsjettinndekning: Eldrerådet ser at eigedomskatten slår særs uheldig ut for mange eldre, likeeins kommunale utgifter.  Mange eldre har særs ulike inntekter og verst ut kjem minstepensjonistane. Justering av pensjonsinntekter står ikkje i høve til stadig aukande skatte- og avgifter.  Eldrerådet vil gjera kommunestyret merksam på at med stadig å auke desse utgiftene, vil det vera med på å gjera den økonimiske kvardagen verre og verre for mange av våre eldre.  
  
Saksdok :

1.   Rådmannen sitt framlegg til budsjett 2009.

2.   Rådmannen sine kommentarar til budsjett og økonomiplan.  
3.   Innkomne merknader og uttaler.

Bakgrunn:

Etter § 44 skal kommunestyret vedta ein økonomiplan etter tilråding frå formannskapet.  Første året i økonomiplanen vil vera årsbudsjett 2009.  Årsbudsjett og økonomiplan vert difor lagt fram for kommunestyret som ei sak.

Etter kommunen sitt økonomi- og finansreglement skal rådmannen leggja fram eit budsjett i balanse.

Årsbudsjettet og økonomiplanen skal liggja ute til offentleg ettersyn i minst 14 dager før førehaving i kommunestyret.

Kommentarane til budsjett og økonomiplan er utarbeidd i samsvar med rådmannen si tilråding til budsjett og økonomiplan.    Ytterlegare informasjon og detaljer kan hentast hos etatsleiinga.

Innkomne merknader og uttaler til budsjett og økonomiplan vil verta lagt ved saka etter kvart som dei kjem inn.

Vurdering:

Rådmannen sitt budsjettframlegg for 2009 har ei økonomisk ramme på 271,4 mill. kroner.  Budsjettet er i balanse

Investeringsbudsjett 2009 har ei økonomsik ramme på 25,7 mill. kroner.  

Investeringsbudsjettet er i hovudsak finansiert ved ordinære låneopptak   og låneopptak frå staten sin ”skulepakke” med rentekompensasjon.

Det vert føreslege eigedomsskatt på fiskeoppdrettsanlegg med 7,0 promille.  I budsjettet er skatten stipulert til 2,0 mill. kroner.  Endeleg skattetal ligg ikkje føre før anlegga er taksert.  Til dette arbeidet er det trong for konsulenthjelp, då kommunen ikkje har naudsynt kompetanse sjølv.  Kostnaden med taksering er ikkje innarbeidd i budsjettet og må i tilfelle dekkast ved auka eigedomsskatt.

For vanlege eigedomar (hus og hytter) er det forslag om 3,0 promille, slik som i 2008.  Botnfrådraget vert i tilfelle reduert til kr. 0,-.  Alternativet til dette er å auka promillesatsen til 3,5.  Dette vil i begge alternativa føra til ei stipulert inntekt på om lag 1,0 mill. kroner, som det er budsjettert med.

Det vert elles vist til det som går fram av eige kommentarhefte til budsjett og økonomiplan.

Fylkesmannen skriver i sitt budsjettskriv til kommunane i Hordaland mellom anna følgjande:
[image: image2.png]f) kr. 160 mill. knytt til reell auke i tilskotssatsane for gkonomisk sosialhjelp med 5 %.

g) 12006 blei det lagt inn kr. 430 mill. i rammeoverfering til utskifting av leereboker,
som blei vidarefort i 2007 og 2008. Det blir lagt til grunn at denne utskiftinga er
giennomfert innan utgangen av 2008. Inntektsramma blir ikkje redusert som folgje av
dette i 2009. Dette frigjer midlar til forsterka opplaering i norsk/ samisk og matematikk
fré hausten 2009. 12010 vil det bli gitt auka kompensasjon for & dekka heilarsverknad av
tiltaket.

h) Det blir lagt inn om lag kr. 48 mill. i rammeoverforing til kommunane for & dekka
utgiftene til 2 timar fysisk aktivitet pa barnetrinnet i grunnskulen f.o.m. skuledret 2009 -
2010.




[image: image1.png]Samla vekst i frie inntekter og bruk av veksten

For kommunane samla i landet er det lagt opp til ein reell auke ( for prisjustering ) i dei
frie inntektene pa kr. 3780 mill. frd 2008 til 2009. Veksten er rekna i hove til det
inntektsnivéet for 2008 som blei lagt til grunn i revidert nasjonalbudsjett i mai, m.a.o.
ikkje 1 heve til det oppjusterte inntektsniviet som no blir lagt til grunn for i ir. Veksten i
frie inntekter 1 2009 skal gi rom for & dekka meirutgifter knytt til :

a) Meirutgifter som folgje av den demografiske utviklinga med samla folkevekst, serleg
vekst i dei yngste og eldste aldersgruppene.

b) I Omsorgsplan 2015 er det ei mélsetjing om 12 000 nye arsverk i pleie og omsorg fra
2008 til 2015. Dei frie inntektene skal gi rom for fleire drsverk i pleie- og omsorg.

¢) Stortinget har i vedtak om Omsorgsplan 2015 lagt til grunn at alle kommunar skal
tilby tilrettelagte dag aktivitetstilbod til demente innan 2015. Veksten i dei frie inntektene
skal gi hove til 4 starta oppbygging av dag tilbodet.

d) Meirutgifter av & gjennomfara siste del av utbygging av NAV — reforma, meirutgifter
er rekna til kr. 70 mill. i 2009.

¢€) Timetalet pd barnetrinnet i grunnskulen auka med 5 veketimar a. 60 min. fré hausten
2008. Rammetilskotet blei for 2008 auka med kr. 270 mill. til feremalet. I 2009 kjem
heilérsverknaden av denne auken i timetal, dvs. eit tillegg i have til 2008 tilsvarande

7 ménader. Kriteria innbyggjarar 6 - 15 &r og reisetid i utgiftsutjamninga f8r auka vekt
for 2009 som felgje av dette.



Slike signal skaper store forventningar til auka aktivitet i 2009.  I Austevoll vil ein ikkje kunne auka aktiviteten på noko av desse områda.  Det vert særdeles vanskeleg når Austevoll kommune må redusera på aktivitetsnivået for å få eit budsjett i balanse.  Austevoll kommune har store reduksjonar i frie inntekter for 2009 når det vert korrigert for lønsvekst, pensjonskostnader og for innlemming av tidlegare øyremerka tilskot i frie inntekter.  

Trass i fagre løfter om auka tilbod til folk busette i kommunane, må Austevoll kommune redusera på aktivitetsnivået med fleire millionar.  Dette er det svært vanskeleg å forklara.  I rådmannen sitt forslag til budsjett/økonomiplan er det føreslege følgjande reduksjonar:

· Nedlegging av Vinnes skule

· Nedlegging av Kolbeinsvik skule

· Nedlegging av Trolandshamar skule

· Nedlegging av Møkster skule

· 2 stillingar psykiatri

· Dagtilbod/aktivitør ei stilling

· Ekstrahjelp innanfor pleie/omsorg tilsvarande ei stilling

· Psykologteneste for vaksne

Desse reduksjonaen er føreslegen sjølv om Austevoll i år har innført eigedomsskatt for alle.

Dette viser at austevoll kommune igjen er tapar ved omlegging av inntektssystemet for kommunane.  Det er eit stort paradoks at ein utkantkommune utan fastlandssamband, men med stor verdiskaping igjen skal verta taparen ved eit meir rettferdig inntektsystem.

ENDRINGAR FRÅ 2008 TIL 2009

Auka utgifter:


2009

Auka pensjonskostnader inkl.

arbeidsgjevaravgift


9,2  mill. kroner

Auka lønskostander


5,8  mill. kroner

Auke p.g.a. prisauke m.m.

6,6  mill. kroner

Auka aktivitet p.g.a. politiske vedtak
1,0  mill. kroner

Inndekning:



     2009

2010

   2011

Innsparing endra skulestruktur
   800.000
        3.000.000
4.300.000

Innsparing helse og sosial

1.086.000
        1.769.000
1.769.000

Bruk av pensjonsfond


5.000.000

          0
              0

Auka eigedomsskatt


3.000.000
        3.000.000
3.000.000

Auka inntekter momskomp.

grunna investeringar


2.000.000
         Usikkert, endra føresetnader

Rentekomp. skulebygg
               700.000
         1.100.000
1.100.000

Dersom kommunestyret ikkje vedtek endra skulestruktur og ved det investeringar, må utgiftene reduserast ytterlegare md 2,8 mill. kroner, på grunn av mindre momskompensasjo
